
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মানিক বন্দ্যোপাধ্যায় : জীবনপঞ্জি
১৯০৮ জন্ম, ১৯ মে মঙ্গলবার। বঙ্গাব্দ ১৩:১৫, ৬ জ্যৈষ্ঠ। জন্মস্থান সাঁওতাল পরগনার অন্তর্গত দুমকা শহর। পৈতৃক
নিবাস বর্তমান বাংলাদেশে, ঢাকা বিক্রমপুরের অন্তর্গত মালপদিয়া গ্রাম। পিতা হরিহর বন্দ্যোপাধ্যায়, মাতা নীরদা দেবী। পিতামাতার পঞ্চম পুত্ৰ-পিতৃদত্ত নাম প্ৰবোধকুমার বন্দোপাধ্যায়, ডাকনাম মানিক। পিতা কলকাতা বিশ্ববিদ্যালয়ের বিজ্ঞান-বিভাগের প্র্যাজুয়েট। সেটেলমেন্ট বিভাগের কানুনগো এবং শেষ পর্যন্ত সাব-ডেপুটি কালেকটর পদে পিতার চাকরির সূত্রে লেখকের বাল্য-কৈশোর ও ইস্কুলের শিক্ষাজীবন বিক্ষিপ্তভাবে অতিবাহিত হয় উড়িষ্যা, বিহার ও অখণ্ড বাংলার এক বিস্তৃত অঞ্চলে-প্রধানত দুমকা, আড়া, সাসারাম, সমগ্র মেদিনীপুর জেলার বিভিন্ন অংশ, কুমিল্লার অন্তর্গত ব্ৰাহ্মণবেড়িয়া, বারাসত, কলকাতা, ময়মনসিংহ জেলার টাঙ্গাইল প্রভৃতি স্থানে। ১৯২৪ ২৮ মে, টাঙ্গাইলে মাতৃবিয়োগ। ১৯২৬ মেদিনীপুর জেলা স্কুল থেকে প্রবেশিকা পরীক্ষায় গণিতে বিশেষ কৃতিত্বসহ প্ৰথম বিভাগে উত্তীর্ণ হন। ১৯২৮ বঁকুড়ার ওয়েসলিয়ান মিশন কলেজ থেকে প্রথম বিভাগে আই এসসি পরীক্ষায় উত্তীর্ণ হয়ে কলকাতার প্রেসিডেন্সি কলেজে অঙ্কশাস্ত্ৰে অনার্স নিয়ে বি এসসি ক্লাসে ভর্তি হন। এই বছরেই কলেজের সহপাঠীদের সঙ্গে তর্কে বাজি ধরে প্রথম গল্প অতসী মামী’ রচনা করেন এবং বঙ্গাব্দ ১৩৩৫-এর পীেষ-সংখ্যা ( ডিসেম্বর ১৯২৮) ‘বিচিত্র’-পত্রিকায় তা ছাপা হয়। প্ৰথম গল্পের লেখক হিসাবে ডাকনাম মানিক” ব্যবহারের কাহিনী নিজেই পববতীকালে ‘গল্প লেখার গল্প” নামক রচনায় বলেছেন। তবে আকস্মিকভাবে প্ৰণািম গল্প লেখার আগেই লিখিত, কৈশোরক কবিতাচৰ্চার নিদর্শনস্বরূপ প্রায় একশোটি কবিতা লেখা সম্পূর্ণ একটি খাতা লেখকের ব্যক্তিগত কাগজপত্রের ভিতর পাওয়া গেছে। ১৯২৯ বিচিত্ৰা’-পত্রিকাতেই প্রকাশিত হয় দ্বিতীয় ও তৃতীয় গল্প 'নেকী' ( আষাঢ় ১৩৩৬) ও ‘ব্যথাব পূজা' ( ভাদ্র ১৩৩৬)। প্রথম উপন্যাস “দিবারাত্রির কাব্য’র অ্যাদি রচনা এই বছরেই শুরু হয়। ক্ৰমে সাহিত্যচর্চায় আগ্ৰহ পাবিবারিক মতবিবোধের কারণ হয়ে ওঠে-শেষ পর্যস্ত কলেজের শিক্ষা অসমাপ্ত রেখে সাহিত্যকর্মেই সম্পূর্ণভাবে আত্মনিয়োগ করেন। ১৯৩৪ বঙ্গাব্দ ১৩৪১-এর বৈশাখ সংখ্যা “বঙ্গশ্ৰী”-পত্রিকায “একটি দিন’-নামক বড়োগল্পের আকারে প্রথম উপন্যাস “দিবারাত্রির কাবা’ শূৰু হয় ; ক্ৰমে 'একটি সন্ধ্যা’, ‘রাত্রি’, এবং শেষ পর্যন্ত “দিবারাত্রির কাব্য’-নামে ধারাবাহিক প্রকাশের পর পৌষ ১৩৪১-এ উপন্যাসটি সম্পূর্ণ হয়। একই বছরে ‘পূর্বাশা'-পত্রিকায় ধারাবাহিকভাবে শুরু হয় ‘পদ্মানদীর মাঝি’, কিন্তু ‘পূর্বাশার প্রকাশ সাময়িকভাবে বন্ধ হওয়ায় উপন্যাসটির ধারাবাহিক প্রকাশ অসম্পূর্ণ থাকে। ১৯৩৫ পূর্ববতী বছরের ডিসেম্বর কিংবা বর্তমান বছরের জানুয়ারি, বঙ্গাব্দ ১৩৪১-এর পৌষ সংখ্যা থেকে, ‘ভারতবর্ষৎ-পত্রিকায় শুরু হয় ‘পুতুলনাচের ইতিকথা”। এই বছরেই গ্রন্থকার হিসাবে লেখকের প্রথম আবির্ভাব। উপন্যাস ‘জননী', প্রথম গল্পগ্রন্থ ‘অতসী মামী, এবং গ্ৰন্থরূপে পবিমার্জিত ও রূপাঞ্জবিত ‘দিবারাত্রির কাব্য’, পর-পর প্রকাশিত হয় যথাক্ৰমে মার্চ, অগাস্ট ও ডিসেম্বর মাসে । বর্তমান বছরেরই কোনো-এক সময়ে লেখক মৃগীরোগ বা Epilepsy-র আক্রমণে প্রথম আক্রাপ্ত হন-চিকিৎসার অতীত এই ব্যাধি ছিল তার আমৃত্যু সঙ্গী। ১৯৩৬ একই বছরে প্রকাশিত হয় তিনটি উপন্যাস-‘পদ্মানদীর মাঝি’, ‘পুতুলনাচের ইতিকথা” ও “জীবনের জটিলতা”। ১৯৩৭ একমাত্র প্রকাশিত গ্ৰন্থ ‘প্রাগৈতিহাসিক', লেখকের দ্বিতীয় গল্পগ্রন্থ। মেট্রোপলিটান প্রিন্টিং অ্যান্ড পাবলিশিং হাউস লিমিটেড-এর পরিচালনাধীন মাসিক ও সাপ্তাহিক “বঙ্গশ্ৰী-পত্রিকার সহকারী সম্পাদক-পদে যোগদান ; “বঙ্গশ্ৰী”-র তৎকালীন সম্পাদক ছিলেন কিরণকুমার রায়। বর্তমান বছরের শেষভাগে টালিগঞ্জ, দিগম্বৱীতলার পৈতৃক বাড়িতে বসবাস শুবু ; পরবর্তী এগারো বছর, পিতা ও অপর তিন ভ্রাতার একান্নাবতী সংসারে, উক্ত বাড়িতেই বাস করেন। ১৯৩৮, ১১ মে, ২৮ বৈশাখ ১৩৪৫ বঙ্গাব্দ, ময়মনসিংহ গবর্নমেন্ট গুরুট্রেনিং বিদ্যালয়ের প্রধান শিক্ষক এবং বিক্রমপুর পঞ্চসার নিবাসী, প্ৰয়াত সুরেন্দ্রনাথ চট্টোপাধ্যায়ের তৃতীয় কন্যা শ্ৰীযুক্ত কমলা দেবীর সঙ্গে বিবাহ। জুলাই ও সেপ্টেম্বর মাসে প্রকাশিত হয় যথাক্ৰমে উপন্যাস ‘অমৃতস্য পুত্ৰাঃ' ও গল্পগ্রন্থ 'মিহি ও মোটা কাহিনী’। ১৯৩৯, ১ জানুয়ারি থেকে ‘বাগশ্ৰী-পত্রিকার সহকারী সম্পাদকের চাকরিতে ইস্তফা। প্রায় একই সময়ে, পরবতী ভ্রাতা
সুবোধকুমারের সহযোগিতায়, উদয়াচল প্রিন্টিং অ্যান্ড পাবলিশিং হাউস' নামে ছাপাখানা ও প্রকাশনালয় স্থাপন।

		 এই পাতা শেষ সম্পাদিত হয়েছে ১১:০৭টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

